
Unión del Pueblo Navarro talde parlamentarioari atxikitako foru parlamentari Raquel Garbayo Berdonces andreak galdera hau egin du, idatziz erantzun dakion (11-24/PES-00107). Hona hemen Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak horri buruz ematen duen informazioa:
· Zergatik gelditu ziren 25 pertsona ostatura sartu ezinik?
Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak horri buruz ematen duen informazioa:
Bat etorriz Gizarte Zerbitzu Orokorren Zorroa onesten duen ekainaren 17ko 69/2008 Foru Dekretuarekin eta aintzat hartuta Toki Araubidearen Oinarriak arautzen dituen 25.2.e) nahiz 26.1.c) artikuluetan aitortutako eskumenak, Iruñeko Udalaren titulartasunekoa da aipatutako errekurtsoa.
Gizarte zerbitzuei buruzko abenduaren 14ko 15/2006 Foru Legean ezarritakoari jarraikiz, Nafarroako Foru Komunitateko administrazioa eta toki entitateak lankidetzan arituko dira gizarte zerbitzuen arloko politikak aplikatzean, zein bere eskumenekin bat, foru lege honetan eta gainerako ordenamendu juridikoan aurreikusitako tresnen bitartez.
Hori guztia oinarri hartuta, 2024ko otsailean Eskubide Sozialetako, Ekonomia Sozialeko eta Enpleguko Departamentuak eta Iruñeko Udalak lankidetza hitzarmena sinatu zuten etxe gabeko pertsonentzako harrera zerbitzuan plazak gehitzeko, hotz boladaren protokoloaren aplikazioa dela eta.
Hitzarmen horretan jasotakoaren arabera, Iruñeko Udalari dagozkio zerbitzuaren kudeaketaren gaineko titulartasuna eta erantzukizuna, betiere udal ordenantzaren arabera.
Galderan aipatutako informazioa baliabidearen kudeaketari lotuta dago eta, hortaz, erakunde horri eskatu beharko zaio, zerbitzuaren titularra den aldetik.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

